
GODIŠNJI IZVJEŠTAJ ZA 2019. GODINU
U skladu s Godišnjim planom aktivnosti za 2019. godinu, Upravni odbor UFBiH je nastavio s aktivnostima koje su planirane, ali i s onim aktivnostima koje su se nametnule kroz godinu.

Godinu smo počeli aktivno, organizacijom dvije radionice na temu Pozicioniranje i transfer odraslih neuroloških pacijenata po Bobath konceptu. Radionice su održane u prostorijama UKC Tuzla, a organizaciju su preuzeli na sebe predsjednik poslovnice Tuzla, Nedim Gradaškić i glavna fizioterapeutkinja Odjela za fizikalnu terapiju i rehabilitaciju UKC Tuzla, Mirela Begić-Hudić. Voditelji radionica bili su Mirjana Telebuh i Hrvoje Matić iz Zagreba.

U skladu s odlukom 33. sjednice UO, 34. Sjednica Upravnog odbora UFFBiH održana je 23. 02. 2019. u prostorijama hotela Terme na Ilidži. Sjednici su prisustvovali svi članovi UO. Na sjednici su usvojene sve predložene točke dnevnog reda. Usvojen je Godišnji izvještaj o radu za 2018. godinu koji je podnijela predsjednica UFFBiH, Financijski izvještaj za 2018. koji je podnio blagajnik UFFBiH te Plan aktivnosti za 2019. godinu.

Kako se nije javio dovoljan broj kandidata za tečaj Tera Band, tečaj je otkazan. Pošto se za tečaj Schroth metode prijavio dovoljan broj kandidata, odlučeno je da sekretar UFFBiH, Haris Kapetanović i Dženita Pinjo, nabave sve potrebno za kompletiranje šest setova za potrebe praktičnog rada na tečaju Schroth. Upravni odbor je odlučio da se dva seta, nakon završetka tečaja, poklone Odjelu za fizikalnu medicinu i rehabilitaciju SKB Mostar kao znak zahvale za ustupanje prostora za održavanje tečaja.
Na sjednici je podnešen iscrpan izvještaj o ročištu koje je održano u Mostaru po pitanju tužbe nelegalne komore iz Mostara, a na kojem su svjedočili Jasmin Avdović (predsjednik KZTFBiH) i Mirjana Dujmović (UFFBiH) u svojstvu tužitelja.

Odmah nakon sjednice UO, održana je 10. Jubilarna sjednica Skupštine UFFBiH kojoj je prisustvovao 31. delegat.

Nakon uvodnog pozdrava delegata, pročitan je dnevni red koji je jednoglasno usvojen. 

Pošto je  dnevni red jednoglasno usvajen, pristupilo se izboru verifikacione komisije od tri člana u sastavu:

Mustafa Čosić, Sanela Sadiković-Gijo, Katarina Rašo-Schreilediner.
Sjednica Skupštine je nastavljena usvajenjem Zapisnika 9. sjednice Skupštine UFFBiH.

Predsjednik Skupštine je pozvao predsjednicu UFFBiH da pročita Godišnji izvještaj za 2018. godinu, a nakon čitanja, izvještaj je jednoglasno usvojen.

Blagajnik UFFBiH je pročitao Financijski izvještaj za 2018. Godinu, kojeg su svi delegati dobili u pisanom obliku na uvid. Nakon kraće rasprave, zaključeno je da je UFFBiH uspješno poslovao u 2018. godini, te je Financijski izvještaj jednoglasno usvojen.

Nakon toga je predsjednica UFFBiH pročitala i obrazložila Plan aktivnosti za 2019. godinu. Predloženo je delegatima da u svojim ustanovama anketiraju članove kako bi se utvrdio najbolji prijedlog za proslavu Međunarodnog dana fizioterapeuta. Plan aktivnosti za 2019. je jednoglasno usvojen.

Nekoliko godina je UFFBiH neuspješno pozivao članove USK da delegiraju člana koji bi ih predstavljao u UFFBiH, ali nitko od članova te poslovnice se nije javio. Samoinicijativno se javila kolegica Sanja Omanović iz Cazina, te je na prijedlog UO UFFBiH predložena za Predsjednicu poslovnice Bihać.

Nakon što se kolegica Sanja Omanović predstavila učesnicima skupštine prijedlog je dat na usvajanje.

Imenovanje Sanje Omanović za Predsjednicu poslovnice Bihać je jednoglasno usvojeno.
Pod točkom Ad 6. 10. Sjednice Skupštine postavljeno je pitanje vezano za tužbu protiv komore iz Mostara na koje je predsjednik Skupštine, Jasmin Avdović, dao iscrpan odgovor.
Razgovaralo se i o prijedlogu da se poveća članarina u UFFBiH, ali s delegati podržali prijedlog da se prije toga napravi anketa među članovima i dobije uvid u reakcije članstva na moguće povećanje članarine, tako da je ovaj prijedlog prolongiran za narednu sjednicu Skupštine. 

Nakon sjednice, svi delegati su imali ručak u hotelu Terme, a vrijeme je iskorišteno za razmjenu informacija između delegata Skupštine i članova Upravnog odbora UFFBiH.
Na poziv Udruženja profesionalnih fizioterapeuta Republike Sjeverna Makedonija, predsjednica UFFBiH je otišla u Skopje na kongres gdje je imala priliku razgovarati s kolegama iz Makedonije o stanju u struci.

Gost kongresa je bila i predsjednica ER-WCPT, Ether Mary D'Arcy pa je predsjednica UFFBiH imala priliku provesti izvjesno vrijeme s njom u razgledanju Skopja i razgovarati o problemima struke u BiH, ali i u regionu. 

Na molbu podpredsjednice DFS, Slađane Ćosović, predsjednica je razgovarala s Predsjednicom ER-WCPT o situaciji vezanoj za DFS i mogućnostima za rješavanje nastalih problema.

Redovna Generalna Skupština WCPT održana je u Genevi, 07. – 09. 05. 2019. Sjednici je prisustvovala predsjednica UFFBiH kao delegat.

Na ovoj sjednici su podneseni Izvještaj o radu WCPT za period 4 godine, Financijski period za period 2015. – 2019. i Akcijski plan za naredne četiri godine. Svi dokumenti ranije poslani u elektronskom obliku tako da su svi delegati mogli unaprijed pročitati sve pripremljene dokumente i pripremiti se za raspravu. Nakon kraće rasprave, svi dokumenti su usvojeni većinom glasova.

Vrlo žučna rasprava se vodila oko prijedloga za izmjenu Statuta WCPT kojeg je napravio Izvršni odbor WCPT, a zbog novonastale situacije vezane za aplikacije za članstvo u WCPT Komore fizioterapeuta Poljske, Francuske i Rumunjske koje su aplicirale u skladu s dosadašnjim Statutom kao brojnije u svojoj zemlji. Prijedlog Izvršnog odbora WCPT da se izmjeni član Statuta (koji nalaže da najbrojnija organizacija koja okuplja fizioterapeute u jednoj zemlji bude član WCPT) i da se omogući istovremeno članstvo dvije strukovne organizacije fizioterapeuta iz jedne zemlje, nakon višesatne i žučne rasprave, nije usvojen. Zaključeno je da Statut u tom smislu ostane nepromijenjen i da samo najbrojnija asocijacija iz jedne zemlje može biti član WCPT. 

Zbog svega navedenog, dat je prijedlog na glasanje da se glasanje za nove aplikante za članstvo u WCPT organizira elektronski kako bi njihovo članstvo moglo početi s 01. 01. 2020. Ovaj prijedlog je usvojen većinom glasova.
Predsjedništvo je upoznalo delegate o trajnom isključenju iz WCPT svih članica koje nisu izmirile dug za članarinu u WCPT i ER WCPT, a među njima je DFS iz Srbije.

Po završetku orvig dana zasjedanja, održan je Coctail prijem u organizaciji Švicarske asocijacije fizioterapeuta, kojem su prisustvovali samo pozvani delegati zemalja članica WCPT.

Drugi dan sjednice Generalne Skupštine WCPT održani su izbori za predsjednika i podpredsjednika WCPT. Glasanje je bilo tajno, a nakon ponovljenog glasanja za podpredsjednika WCPT izabrana je Melisa Locke iz Australije. Na izborima za predsjednika WCPT, odmah u prvom krugu, ponovno je izabrana dosadašnja predsjednica WCPT Emma Stokes koja je dobila više od 80% glasova.

Drugog dana na večer održana je svečana večera na kojoj predsjednica UFFBiH nije prisustvovala jer se morala vratiti na posao pošto od ustanove nije dobila slobodne dane za odlazak na Generalnu Skupštinu.
Od 15. 05. – 19. 05. 2019, u prostorijama Odjela za fizikalnu medicinu i rehabilitaciju SKB Mostar, održan je prvi dio tečaj Schroth metode. Voditelj tečaja je bio Nikola Jevtić i z Srbije, licencirani instruktor Schroth metode. Organizaciju tečaja, uspješno je napravila predsjednica UFFBiH poslovnice Hercegovina, Ljuba Vidačković uz veliku podršku pročelnice Odjela za fizikalnu medicinu i rehabilitaciju dr. Mladenke Naletilić.
35. sjednica Upravnog odbora UFBiH održana je, u skladu s Planom aktivnosti, u prostorijama UFBiH u Sarajevu, 08. 06. 2019. 

Nakon čitanja Dnevnog reda, isti je jednoglasno usvojen. Predsjednica poslovnice Hercegovina, ljuba Vidačković podnijela je izvještaj o završenom prvom dijelu tečaja Schroth koji je bio uspješan, a svi polaznici su izrazili veliko zadovoljstvo organizacijom tečaja kao i instruktor tečaja Nikola Jevtić.

Sanja Omanović je podnijela izvještaj o radu u poslovnici Bihać i istakla da je održala dva sastanka s članovima poslovnice i ostalim fizioterapeutima koji su bili zainteresirani.

Usvojen je prijedlog da se u Bihaću, na jesen, organizira radionica Bobath koncepta za tretman neuroloških pacijenata. Cijena radionice bi bila 50,00 KM za članove, a 80,00 KM za nečlanove. Na žalost, radionica nije održana zbog malog interesa članstva.

Blagajnik i sekretar UFFBiH su podnijeli iscrpan izvjetštaj o toku prijava za tečaj Manualne limfne drenaže koji se ima održati u Tuzli i koji je već bio popunjen.

Nedim Gradaškić je predložio da se kontaktiraju instruktori za OMT kako bi se vidjela mogućnost organizacije tečajeva.

Ponovo se raspravljalo o prijedlogu za organizaciju radionice na temu Analiza RTG snimaka koju bi UFFBIH financirao i organizirao u svim poslovnicama UFFBiH i zaključeno je da bi se moglo startati s tim radionicama nekad u oktobru.

Razmatrana je ponuda za organizaciju tečaja Normalnog pokreta Bobath koncepta (30. 11. – 01. 12.. 2019.) i Osnovnog Bobath Tečaja (I dio 21.03-28.03.2020., II dio 20.06-27.06.2020.) Odlučeno je da se isti organiziraju u lječilištu Reumal u Fojnici.

Definirana je cijena za tečaj Normalnog pokreta 370,00 KM za članove, 470,00 za nečlanove i za Osnovni Bobath tečaj za oba dijela 2.800,00 KM za članove 3.300,00 KM za nečlanove.

Minimalan broj polaznika za Osnovni Bobath tečaj je 10.

Pod točkom Ad. 5. odlučeno je da se angažira profesionalni dizajner za kreiranje postova za facebook stranicu.

Pod petom točkom dnevnog reda raspravljalo se o mjestu i datumu održavanja IV međunarodnog kongresa fizioterapeuta BiH. Usvojen je prijedlog da mjesto održavanja IV kongresa UFFBiH bude Neum. Datum održavanja  kongresa bit će 04. - 06. 09. 2020. Predsjednica UFFBiH je zadužena da traži ponude od hotela: Grand hotel Neum, Zenit i Sunce, nakon čega će se donijeti odluka o najpovoljnijem ponudžaču. U sklopu iste točke dnevnog reda, raspravljalo se o mogućim radionicama na kongresu kao i o ostalim važnijim tehničkim pojedinostima.
Pod točkom Ad. 6., donešena je odluka da se Međunarodni dan fizioterapeuta, 08. 09. obilježi organizacijom besplatnog izleta za članove. Predsjednica se zadužuje tražiti ponude od tri lokaliteta pogodna za održavanje izleta, a odluku o mjestu održavanja će Upravni odbor donijeti kroz on-line zasjedanje.

Pod točkom Razno, donešena je odluka da se kupi projektor za potrebe UFFBiH i odluka da se naredna sjednica Upravnog odbora održi u hotelu koji bude odabran za mjesto održavanja kongresa kako bi se na licu mjesta dogovorili svi bitni detalji vezani za kongres.

Kroz stalno zsjedanje putem e-maila, Upravni odbor je, nakon pregleda tri ponude hotela iz Neuma, donio odluku da mjesto održavanja IV međunarodnog kongresa bude hotel Sunce u Neumu.

Predsjednica je zamolila Aldina Žerića, informatilara koji je angažiran za vođenje web stranice da pronađe odgovarajući projektor koji je, nakon razmatranja nekoliko ponuda, kupljen i smješten u ured UFFBiH.
Nakon razmatranja tri ponude za održavanje izleta u povodu međunarodnog dana fizioterapeuta, odlučeno je da se izlet organizira na lokaciji Džajića buk.

Kako je i planirano, tečaj Manualne Limfne drenaže, prvi dio, uspješno je održan 11. – 15. 09. 2019. u prostorijama Odjela za fizikalnu medicinu i rehabilitaciju UKC Tuzla. Svi polaznici i voditeljica tečaja, licencirani Vodder instruktor, Silva Uršič iz Slovenije, izrazili su veliko zadovoljstvo organizacijom tečaja.

Drugi dio tečaja Schroth održan je u prostorijama Odjela za fizikalnu medicinu i rehabilitaciju SKB Mostar 25. – 29. 09. 2019. Tečaj je uspješno završilo 13 polaznika i svi su dobili certifikat Schroth terapeuta.
Tečaj Neurodinamike, Gornji i Donji kvadrant, planiran za oktobar, nije održan jer instruktorica, s kojom je postignut dogovor za tečaj, nije mogla doći zbog poroda.

Tečaj Dijagnostički MSK Ultrazvuk, I dio, također nije održan jer se nije javio niti jedan polaznik za tečaj.

Kako je i planirano, 36. sjednica UO, održana je u 13. 10. 2019. u hotelu Sunce u Neumu. 

Sjednici su prisustvovali svi članovi upravnog odbora, osim Jasmina Avdovića i Sanje Omanović. Nakon usvajanja Dnevnog reda, predsjednica UFFBiH podnosi izvještaj o aktivnostima koje su poduzete od 35. sjednice UO. Predsjednica je prevela (bez naknade) promotivnu brošuru WCPT povodom Međunarodnog dana fizioterapeuta, te je ista štampana i podijeljena po poslovnicama.  Osim toga, predsjednica je napravila i promotivni video spot za WCPT u cilju promocije fizioterapeutske struke u tretmanu boli.

Predsjednica je podnijela izvještaj i o putu u Varšavu na Okrugli stol na temu Problematika u fizioterapijskoj struci u regionu. Poziv za ovaj Okrugli stol, uputila je Komora fizioterapeuta Poljske koja je snosila troškove boravka u Varšavi za dva predstavnika UFFBiH. Pošto je odlučeno da troškove putovanja delegati snose sami, na ovaj put su išle Mirjana Dujmović, predsjednica UFFBiH i Sanja Omanović, predsjednica poslovnice Bihać.

Pod točkom AD. 4., odlučeno je da se pokrenu aktivnosti oko provjere legitimnosti edukacija iz Osteopatije koje vodi Adnban Ibrahimović u suradnji s Elvirom Bijedićem iz Tuzle.

U dogovoru s Davorom Krešićem, direktorom marketinga hotela Sunce, definirane su cijene svih stavki koje će osigurati hotel Sunce za vrijeme održavanja IV međunardonog kongresa fizioterapeuta. Osim toga definirane su i okvirne cijene za sve potrebne promotivne materijale za kongres, troškove dolaska pozvanih predavača, kao i troškove pozvanih predsjednika iz regiona, te je formirana cijena kotizacije za IV međunarodni kongres fizioterapeuta. 

Nakon dužeg razmatranja, odlučeno je da Znanstveni/Naučni odbor kongresa čine:

1.
Dženita Pinjo

2.
Nedim Gradaškić

3.
Gordan Bajić

4.
Nina Lačanski

5.
Gordana Grozdek

6.
Sanela Sadiković

7.
Snježana Šuster

8.
Snežana Lazarevska

9.
Edin Krupalija
Predsjednica UFFBiH je dobila zaduženje kontaktirati sve predložene kandidate kako bi se dobio nihov odgovor na poziv da budu članovi Znanstvenog dobora kongresa.

U sklopu iste točke dnevnog reda donešena je odluka i o visini sponzorstva za IV međunarodni kongres.

Predloženo je da se kontaktiraju licencirani instruktori koji bi održali radionice na kongresu iz sljedećih tehnika: Schroth, Ergon, OMT, Osteopatija, Maitland i Neurodinamika. Ova dužnost je pripala predsjednici UFFBiH.
Kroz stalno zasjedanje putem e-maila, Upravni odbor je odlučio da se radionica manualne terapije I dio, koja je planirana održati se u Tuzli, pokuša organizirati u poslovnici Bihać. Na žalost, zbog malog interesa članstva, nije održana.
Donešena je odluka da se 37. sjednica UO i XI sjednica Skupštine UFFBiH održi 14. 03. 2020. Mjesto održavanja će biti naknadno utvrđeno.

U toku oktobra i novembra, poduzete su aktivnosti za utvrđivanje legitimnosti Adnana Ibrahimovića kao instruktora Osteopatije i valjanosti certifikata koje izdaje polaznicima tih edukacija. Najveći teret u ovom procesu podnio je Jasmin Avdović, predsjednik Komore zdravstvenih tehničara svih profila FBiH, ali i cijeli Upravni odbor UFFBiH koji su, kroz prepisku putem e-maila i vibera tražili način i dokaze da se ovo riješi što je na kraju i postignute te je ova edukacija u BiH trajno obustavljena.

Upravni odbor i dalje radi na podizanju struke na što veći nivo i trudi se svojim članovima omogućiti kvalitetne edukacije koje su međunarodno certificirane. Osim toga, stalne aktivnosti na omasovljavanju članstva i rad na svim aktualnim problemima koji se pojavljuju, rješavaju se stalnom procesu rada i zasjedanja Upravnog odbora UFFBiH.









Izvještaj pripremila:

Mirjana Dujmović

Predsjednica UFFBiH

